
‘ESTETIKA “BAKAD” MASYARAKAT LUN BAWANG LAWAS, SARAWAK:
SATU KELANGSUNGAN PENDIDIKAN INFORMAL’.

ABSTRAK

Kajian ini ialah mengenai bakad, atau pakaian tradisional masyarakat Lun Bawang yang
merupakan satu kajian yang boleh memartabatkan warisan kebudayaan masyarakat Lun
Bawang. Pada zaman dahulu bakad berfungsi sebagai pakaian seharian dan juga untuk
upacara ritual. Kini bakad hanya digunakan dalam upacara tertentu sahaja dan berfungsi
sebagai identiti masyarakat Lun Bawang. Kajian ini memberi fokus kepada dua aspek
laitu nilai estetika yang terdapat pada bakad masyarakat Lun Bawang dan mengesan
kelangsungan pendidikan secara informal. Kewujudan bakad dalam masyarakat Lun
Bawang selama 70 tahun lebih adalah merupakan satu fenomena yang unik. Kawasan
kajian dilaksanakan di daerah Lawas, terutamanya di kampung-kampung yang masih
aktif menghasilkan bakad seperti Tang Itong, Long Tuma, Batu Mulung dan Long Tuan.
Kaedah yang digunakan untuk menjalankan kajian ini ialah kajian kualitatif. Kaedah ini
menggunakan pendekatan secara etnografi yang melibatkan pengkaji secara langsung
bersama pembuat bakad dan orang perseorangan yang berpengetahuan dan
berpengalaman untuk mengumpul data. Data-data yang terkumpul dari kajian ini telah
membuktikan bahawa bakad masyarakat Lun Bawang mempunyai nilai estetika yang
tersurat dan tersirat. Bakad terbukti memiliki nilai estetika yang objektif yang terdapat
pada reka bentuk, ragam hias dan keunikan bahan yang digunakan untuk menghasilkan
bakad. Selain itu nilai estetika yang subjektif seperti kepercayaan masyarakat Lun
Bawang, teknik-teknik yang dicipta untuk menghasilkan bakad dan perasaan masyarakat
Lun Bawang apabila memakai pakaian tradisional. Kemahiran dan pengetahuan
menghasilkan bakad yang dimiliki pada hari ini adalah diwarisi daripada nenek moyang
masyarakat Lun Bawang yang diturunkan melalui pemerhatian, tunjuk cara dan
penceritaan lisan daripada orang yang berpengetahuan dan berpengalaman.



‘AESTHETICS OF “BAKAD” OF THE LUN BAWANG COMMUNITY IN LAWAS,
SARAWAK: AN ONGOING INFORMAL EDUCATION’.

ABSTRACT

This research is about “bakad”, a traditional costume of the Lun Bawang ethnic which
enhanced their prestige of cultural heritage. In the past “bakad™ was used as a daily
dress and often used during rituals functions. Now it is only worn during special
occasions and often regard as a form of self identity to the Lun Bawang community. This
research is focusing on two aspek, firstly the aesthetic values of ““bakad™ and secondly
the ongoing informal education. This research was carried out in Lawas district
especially in villages that is still active producing “bakad such as Kpg. Tang Itong,
Long Tuma, Batu Mulung and Long Tuan. This research was carried out through
qualitative method. This was done through ethnographic approach whereby the
researcher was involved directly with the bakad makers and interviewed individuals who
are knowledgeable and experience regarding bakad. The data which was obtain from this
research proved that bakad of the Lun Bawang has an aesthetic values which can be
categories as objective and subjective. The aesthetic of bakad which are objectives can be
derived from the fashion, motif and the materials used. Besides the subjective aesthetic
such as the tradisional belief of the Lun Bawang, technique discovered and thier feeling
when they wear a bakad. The present skills and knowledge to produce bakad is inherited
from the ancestors of the Lun Bawang community through observations, demonstration
and informal communication among the Lun Bawang communities who are
knowledgeable and experience.

BAB 1

PENDAHULUAN

11 PENGENALAN

Bab ini menerangkan secara ringkas sejarah penciptaan pakaian pada zaman dahulu dan
juga perkembangan bakad® di Sarawak. Bab ini juga merangkumi permasalahan kajian,
objektif kajian, persoalan kajian, metodologi kajian, batasan kajian, kepentingan kajian

dan analisa data.

Keunikan Sarawak yang mempunyai lebih 30 kumpulan etnik melambangkan

kekayaan budaya yang menjadi kebanggaan penduduk Sarawak dan Malaysia amnya.

! bakad- perkataan Lun Bawang yang bermaksud pakaian tradisional



Kepelbagaian etnik di Sarawak menjadikannya kaya dengan pelbagai warisan
kebudayaan dan adat resam. Pakaian tradisional kaum etnik di Sarawak yang unik dan
pelbagai bentuk serta berwarna-warni merupakan salah satu tarikan dan khazanah yang

harus dipelihara dan dipertahankan agar tidak pupus ditelan zaman.

Kajian ini berfokus kepada pakaian tradisional masyarakat Lun Bawang yang
dipanggil “bakad” atau kuyu® dalam bahasa Lun Bawang. Kajian ini dilaksanakan di
Lawas, yang terletak di bahagian kelima Sarawak. Kajian ini mengkaji nilai estetika yang
terdapat pada bakad. Selain itu kajian ini juga mengkaji kelangsungan pendidikan
informal berkaitan bakad di kalangan masyarakat Lun Bawang. Skop kajian akan

berfokus kepada bakad.

Pengkaji telah memilih bakad sebagai bahan kajian memandangkan kampung
pengkaji sendiri iaitu Kpg. Tang Itong merupakan salah satu kampung pembekal utama
bakad kepada masyarakat Lun Bawang di Malaysia. Pengkaji merasakan bakad yang
unik yang diwarisi daripada nenek moyang ini mempunyai potensi untuk dikaji. Selain itu
pengalaman pengkaji bersama keluarga pembekal bakad sejak sekolah rendah lagi hingga
ke hari ini mendorong pengkaji menjalankan kajian ini. Penglibatan ibu bapa pengkaji
sendiri iaitu Ketua Kampung Suut Kurus dan Kamu Arun yang begitu aktif hingga ke hari
ini telah menjadikan bakad sebagai sumber pendapatan. Atas dorongan mereka beberapa
keluarga di kampung Tang Itong telah mengikut jejak mereka hingga ke hari ini dan

menjadikan penghasilan bakad sebagai sumber pendapatan kepada penduduk kampung.

2 Kuyu —perkataan yang sama erti dengan bakad



Dalam sejarah perkembangan berpakaian yang ditulis oleh Daniel Giplin (2004,

75) dalam bukunya History of Invention, food and clothing:

The first clothes were the skins, or hides of animals killed by hunters for

food. The flesh was removed using stone scrapped and the skins were

wrapped around the body for warmth. Around 40,000 years ago, people

joining pieces of skin, using sinew or thongs made from strips of hides.

Bone needles dating from this period have been discovered, as have

decorative items such as rings and beads.

Kenyataan ini menjelaskan manusia sejak zaman dahulu telah memikirkan
tentang keperluan berpakaian. Oleh itu mereka menggunakan apa yang ada di sekeliling
mereka untuk dijadikan pakaian. Pakaian yang pertama digunakan oleh manusia

prasejarah sekitar 40,000 tahun dahulu ialah kulit binatang buruan mereka. la digunakan

sebagai pakaian untuk memanaskan badan dari kesejukan.

Oleh yang demikian, perubahan corak hidup dan persekitaran dalam sesuatu
masyarakat telah memungkinkan penciptaan pakaian yang bersesuaian dengan

persekitarannya. Menurut Daniel Giplin ( 2004, 75).

Archaeological evidence suggests that people in Mesopotamia were

wearing woolen clothes 10,000 years ago. Once rolled into yan, wool was

woven-a technique already familiar to basket maker-to create fabric that

could be made into garments. Wool is warmer, lighter, and more flexible

than leather.

Ini merupakan perkembangan pakaian sekitar 10,000 tahun dahulu, di
Mesopotamia mereka menggunakan bulu binatang peliharaan seperti biri-biri dan
kambing. Apabila bulu binatang ini diproses dengan penciptaan teknik yang lebih baik
sehingga dapat menghasilkan pakaian yang lebih berkualiti, ringan, serta berfungsi untuk

memanaskan badan terutama apabila menghadapi cuaca yang sejuk.



Manusia sejak dahulu lagi telah berusaha untuk memperbaiki mutu pakaiannya
dengan menggunakan bahan-bahan yang difikirkan dapat memberi keselesaan kepada
pemakainya. Selain itu eksplorasi teknik penghasilan juga dilakukan pada bahan-bahan
yang difikirkan dapat memenuhi fungsi yang dikehendaki. Daniel Giplin juga

menyatakan ( 2004, 76).

Silk has been farmed in China for more than 4,000 years. Silk is created

by an insect, the caterpillar of a large moth. Like wool, the raw silk fiber is

twisted to make thread before it is woven into fabric. Silk is smooth to the

touch and has been long been a highly prized material. Trade in silk

jointed continents. People transported it across mountains and deserts

from China to the Mediterranean and the Roman Empire.

Perkembangan pakaian di China lebih 4,000 tahun dahulu telah menemukan
penggunaan kain sutera. Penemuan ini menunjukkan kreativiti dalam pencarian bahan
alternatif untuk pakaian seharian. Sutera diperoleh daripada ulat sutera, ulat ini
mengeluarkan sutera apabila membina kepompongnya. Orang Cina merupakan orang

pertama menggunakan pakaian yang bermutu tinggi ini. Menurut Daniel Giplin

(2004,76).

Dalam proses penciptaan pakaian kualiti juga tidak diketepikan, oleh itu pelbagai
bahan alternatif akan dicuba untuk mencari kualiti yang baik. Kualiti yang baik biasanya
akan mempunyai nilai yang tinggi. Daniel Giplin juga menyatakan (2004, 76).

After woven wool, the second most ancient fabric is probably linen. The

cloth is made from fiber in the stem of the flax plant. Not long after people

began making linen, cotton was first used in India. By 2000 B.C.E people
are also making cotton fabric in Peru.

